
Venres 2...    Alfredo García Trío | Jazz
 Alfredo García, guitarrista asiduo da escena jazz galega, 

destaca por un repertorio orixinal de estilo directo á vez 
que atmosférico. Neste concerto do Clavi, interpretará 
composicións novas amais algunhas pertencentes a traba-
llos anteriores como Blue Line (Free Code) e Riding Into 
A New Path (FNAC). 

 Para a ocasión, acompañarano dous colaboradores habi-
tuais: 

 ♠ Pablo San Mamed (contrabaixista e compositor): unha 
das figuras máis destacadas dentro do panorama actual, 
gañador, entre outros, do primeiro premio Martín Codax 
de Músicas ao Vivo en jazz e músicas improvisadas. 

 ♠ Bruno Couceiro (batería): músico de ampla traxec-
toria e versatilidade. Colaborador de artistas como Iago 
Mouriño, Fredi Leis, Carmen Rey, Paul Álvarez, Cris Re-
gueiro, o mesmo Pablo San Mamed...

Sábado 3...    Duetos Luis Monsalve
Luns 5...    Teshuva
 Vadzin Yukhnevich: acordeón, voz e guitarra; Fausto 

Escrigas: saxo; Óscar Prieto: tuba.
 Teshuva literalmente é a volta á orixe. No caso que nos 

ocupa, teshuva non se refire unicamente ás músicas do 
xénero klezmer, senón tamén a contaxiar ese sentimento 
de retorno á propia esencia como banda sonora da nosa 
actualidade. Tuba, saxo soprano, acordeón, guitarra e voz 
obran a mestura indispensable desta viaxe por culturas 
que supón, ademais, desprazarse no tempo.

Xoves 8...    Ás 21  horas   Carlos Blanco presenta    
UNHA NOITE ÚNICA     UNHA ÚNICA NOITE

 Por compromisos de rodaxes, Blanco só pode asisti-lo 8 
de xaneiro, pero, fiel á cita co seu Clavi da alma, volve 
mentres o corpo aguante, mentres sigades querendo rir, 
mentres a polarización non o impida. Vellas e novas 
historias encherán o Clavi de gargalladas. Para coller 
forzas, para subi-la costa de xaneiro. Non o perdades! 
As entradas voan. Só unha noite desta vez, mais promete 
regresar a Lugo en breve.

Venres 9...    Panosedán
 Pablo Gómez, director musical e arranxador, ao acordeón, 

Lis Latas, cerna do proxecto, na voz e na guitarra, Araceli 
Martínez, ao contrabaixo, Carlos Vázquez Maní, na per-
cusión, Xan Durán Gusi, mandolina, e Pilocha, unha voz 
con riqueza.

 Baixo este nome tan sonoro e de referencias tan nobres na 
vestimenta de época, agáchase un feixe de persoas dedi-
cadas á música e xuntas para poñer en común diferentes 
formas de aborda-la vizosa realidade musical do país e 
mailas propias influencias. Non nos referimos tanto á mú-
sica tradicional como a esa bagaxe que, desde perspecti-
vas moi diversas, foi deixando pegada na memoria colec-
tiva. Fíxoo na voz de intérpretes clásicos que prezaron, en 
momentos moi difíciles, cantares que case non recorda a 
xente máis nova, e que, pola súa beleza e valía, deberan 
ser de manexo e coñecemento de todos aqueles que amo-
sen interese en achegarse á cultura musical galega.

 Sábado 10...    Abe Rábade / Ricardo Formoso | Jazz
 Un dúo formidable con musicazos  

de primeira e da nosa Galicia.
 Desexando escoitalos.

Xoves 15...      Improdutivas
Venres 16...    Sweet Giants | Indie rock | UK

Sábado 17...    Eloi Pascual Amsterdam Quartet | Jazz
 Eloi Pascual: batería, composición; Chaerin Im: piano; 

Fabien Vuattoux: guitarra; Matteo Mazzù: baixo.
 O batería e compositor vigués Eloi Pascual, radicado en 

Ámsterdam dende 2017 e recoñecido polo seu traballo con 
artistas como Sergio de Miguel ou Ella Zirina, presentará 
o seu novo disco, Amarea, gravado nos Países Baixos 
dous anos despois da súa graduación no Conservatorio 
de Ámsterdam. Música honesta, atmosferas delicadas e 
melodías coidadosamente elaboradas conformarán esta 
experiencia única chea de improvisación.

 Xoves 22...     Rock & Blues Jam Session 
  Organiza: Fábrica de Sons 

Venres 23...    Gala solidaria As Trece do Corgo
 Actúan Nebra, Laura Lamontaigne, Manu Kasoaparte, 

Filophóbicas, Circuncisión total, Conducto Coloquio, 
 Punk’on Keixo, LoraHacePam!

Sábado 24...    Sigilu + Hombre de Plástico
 SIGILU | Progressive rock
 Nacho Cuesta: guitarra, voz; Pablo Saavedra: batería; Án-

gel Boquete: baixo.
 HOMBRE DE PLÁSTICO | Rock
 Jaime Río: baixo, coros; Juan Rey: batería, voces; Víctor 

Díaz: guitarra, voces.

Mércores 28...     The Len Price | UK 
 Organiza: FACELA
 
Xoves 29...               Ousadías
Venres 30...   Verter GZ
 Presentación acústica que conserva toda a esencia humo-

rística e festiva do espectáculo nun ambiente máis próximo 
e versátil. O dúo convértese en trío coa incorporación de 
Luis Bedu á guitarra. O repertorio adáptase a esta nova fór-
mula con guitarra, dúas voces e pedais moduladores, sen 
esquece-los matices característicos que fan extraordinario 
o seu directo: subiotes, ovos e outros elementos que enga-
den o punto cómico. Posta en escena e vestiario manteñen 
as cores e a identidade de Verter GZ, pero cun toque máis 
tropical cheo de enerxía, humor e conexión co público.

  
Sábado 31...   Punk’on Keixo, Apolo, LoraHacePam!  

Horario de xoves a sábado a partir das 21:30 h.
Horario dos concertos: mércores e xoves ás 21:30 h.

Venres, sábado e véspera de festivo ás 22:30 h.

